Татар теле буенча олимпиада сораулары
1. Бирелгән сүзләрнең кайсыларында алты аваз бар? Аларны күчереп языгыз.  
саулык, очрашу, юмалау, такыя,гадәти, биюче, зәңгәр, яшьлек, көндез, саташу, пакьлек, юкәлек, оялый, оялау, юкалык, югалту.
2. Алынманың татарча синонимы дөрес булмаган очракны билгеләгез. Дөрес вариантын языгыз
1) мемуар – истәлек;

2) анализ – нәтиҗә;

3) темп – тизлек; 

4) скульптор - сынчы .
3. Кайсы сүзләрдә [w] авазы әйтелә?

куык, урнашу, урта, очучы, очлау, оялау, ошау, вафля, юешләү, юындыру, кияү, авырый, вахта, веранда, виза, власть

4. Ак хыяллар белән яшим.
Хыяллары аның ак иде.

Әлеге ике җөмләдә ак  сыйфаты нинди җәмлә кисәкләре булып килә?
5. Җөмләләрдән һөнәри, диалекталь сүзләрне, фәнни терминнар һәм жаргоннарны табып, каршы яктан уклар белән күрсәтегез. 
	Ике авыл арасында ләпек ерып йөргән эзләребезне калын кар каплады. (К.Кәримов) 
	Жаргон сүз 

	Авазларның формант төзелеше аларның спектрында ачык күренә. (Ф.Сафиуллина) 
	Диалекталь сүз 

	Гомумән, безнең студентлар универда күңелләренә хуш килгән урыннарга яңа исемнәр уйлап табарга яраталар (Көнд.м.) 
	Фәнни терминнар 

	Юл чатларында плакатлар, “Тракторчы, уңга кермә!” дигән язулар, резервуарлар, промысел вышкалары күзгә чалынып кала. (Г.Ахунов) 
	Һөнәри сүзләр 


6. Синоним, омоним, антоним сүзләр кергән җөмләләрне табып, каршы яктан уклар белән күрсәтегез.

	Сүз, ниһаять, исемле, дәрәҗәле, олы яшьтәге кеше турында бара. (Ә.Еники) 
	Антоним сүзләр 

	Кояшның һәм Җирнең 

Мәхәббәт җимеше,

Тормышка омтылган 

Яңа зат – ул кеше.

Җир-ана аермый 

Олыга, кечегә;

Улларын, кызларын кадерләп үстерә. (М.Әгъләмов) 
	Омоним сүзләр 

	Берни дә күрмим, ишетмим, 

Җир һәм галәм кап-кара.

Анаң күкрәгенә ятып, 

Йөрәген тыңлап кара. (И.Юзеев)
	Синоним сүзләр 


7. Табышмакның җавабын язып куегыз. Кече тел тартыклары булган сүзләрне  билгеләгез. 

Маймыл түгел, 

Агачтан агачка  сикерә,

Чикләвек ярата,

Ул – нәрсә?

8. Сүзләрне дөрес итеп языгыз.

9. (Х,һ)икмәт, мәш(х,һ)үр, мө(х,һ)тәрәм, җәе(н,ң)ке, яла(н,ң)гач, ши(н,ң)гән, и(н,ң)глиз.

10. Аның тавшына ата казыбыз канатларын кагып өзлексез кычкырып кыр казы торган ояга таба йөгерде.
Китерелгән җөмләгә синтаксик анализ ясагыз, схемасын төзегез.
11.  Агыйделем, гүя ефәк тасма,

Йолдызларым – күңел сипкеле.

Тау башында минем Уфам тора,

Ак бәхеткә һәйкәл шикелле.

(Д. Булгакова)

Билгеләнгән сүзләргә лексик анализ ясагыз.
Татар әдәбияты буенча олимпиада сораулары
1. Рифмадан соң кабатланып килүче сүз яки сүзләр төркеме нәрсә дип атала? Мисаллар китерегез.
2. М. Фәйзи үзенең “Галиябану” драмасын башта “Сәгадәтбану” дип атарга тели. Ни өчен ул соңыннан андый исемнән баш тарта?
3. . Түбәндәге әсәрләрнең авторын языгыз.

А) “Сөһәйл вә Гөлдерсен”         

Б) “Сәрләүхәсез”                        

В)  “Хөсрәү вә Ширин”                           

Г)  “Таң вакыты”                        

4. Әлеге әдипләрне иҗатка килү вакыты  ягыннан эзлеклелеккә салып языгыз: Габдулла Тукай – Һади Такташ – Сәйф Сараи – Муса Җәлил – Кол Гали.
5. Иҗат юнәлеше яки агымнарын аларга туры килгән мисаллар белән тәңгәлләштерегез:
А) мәгърифәтчелек реализмы  

Б) импрессионизм  

В) тәнкыйди реализм 

1) Ш.Камал “Акчарлаклар”

2) Ф.Әмирхан “Фәтхулла хәзрәт”

3) Г.Исхакый “Кәләпүшче кыз”

6. Риваять һәм легенда жанрларына хас сыйфатларны, мисаллар белән, аерым-аерым санап чыгыгыз. Үзенчәлекләрен, аермасын билгеләгез.
Бу нидән булды чи генә?
Эшем дә йитде чигенә,
Сахибем кире чигенә,
Исем китәр, ә җанкәй лә! (Г.Кандалый)
Бирелгән мисалда нинди стилистик чара кулланыла?Аңа аңлатма бирегез.
7. Комедия төшенчәсенә аңлатма бирегез. Фикерләрегезне татар әдәбиятыннан алынган мисаллар белән дәлилләгез.
8. Реалистик иҗат тибы/ реализм юнәлешенең агымнарын языгыз.
9.  Кышын боз астында калган балыкның олы хыялы хакында хикәя яки сюжетлы шигырь языгыз.

